
shrI chAmuNDeshvarI aShTottarashatanAma stotraM

శ్రీచాముణ్డేశ్వరీ   అష్టోత్తరశతనామస్తోత్రమ్  

శ్రీ చాముణ్డా మాహామాయా శ్రీమత్సింహాసనేశ్వరీ
శ్రీవిద్యా  వేద్యమహిమా శ్రీచక్రపురవాసినీ   ॥ ౧॥
శ్రీకణ్ఠదయిత   గౌరీ గిరిజా భువనేశ్వరీ
మహాకాళీ మహాల్క్ష్మీః  మాహావాణీ మనోన్మణీ ॥౨॥
సహస్రశీర్షసంయుక్తా   సహస్రకరమణ్డితా 
కౌసుంభవసనోపేతా రత్నకఞ్చుకధారిణీ ॥ ౩॥
గణేశస్కన్దజననీ  జపాకుసుమ భాసురా
ఉమా కాత్యాయనీ దుర్గా మన్త్రిణీ  దణ్డినీ  జయా ॥ ౪॥
కరాఙ్గుళినఖోత్పన్న  నారాయణ దశాకృతిః
సచామరరమావాణీసవ్యదక్షిణసేవితా ॥ ౫॥
ఇన్ద్రాక్షీ  బగళా బాలా చక్రేశీ  విజయాఽమ్బికా
పఞ్చప్రేతాసనారూఢా  హరిద్రాకుఙ్కుమప్రియా   ॥౬॥
మహాబలాఽద్రినిలయా  మహిషాసురమర్దినీ
మధుకైటభసంహర్త్రీ  మధురాపురనాయికా ॥ ౭॥
కామేశ్వరీయోగనిద్రా భవానీ చణ్డికా  సతీ
చక్రరాజరథారూఢా  సృష్టిస్థిత్యన్తకారిణీ    ॥౮॥
అన్నపూర్ణా జ్వలఃజిహ్వా కాళరాత్రిస్వరూపిణీ
నిషుంభ శుంభదమనీ రక్తబీజనిషూదినీ ॥౯॥
బ్రాహ్మ్యాదిమాతృకారూపా  శుభా షట్చక్రదేవతా
మూలప్రకృతిరూపాఽఽర్యా  పార్వతీ పరమేశ్వరీ ॥ ౧౦॥
బిన్దుపీఠకృతావాసా  చన్ద్రమణ్డలమధ్యకా 
చిదగ్నికుణ్డసంభూతా  విన్ధ్యాచలనివాసినీ  ॥ ౧౧॥
హయగ్రీవాగస్త్య  పూజ్యా సూర్యచన్ద్రాగ్నిలోచనా

జాలన్ధరసుపీఠస్థా  శివా దాక్షాయణీశ్వరీ ॥ ౧౨॥
నవావరణసమ్పూజ్యా నవాక్షరమనుస్తుతా
నవలావణ్యరూపాడ్యా జ్వలద్ద్వాత్రింశతాయుధా   ॥ ౧౩॥
కామేశబద్ధమాఙ్గల్యా   చన్ద్రరేఖా  విభూషితా
చరచరజగద్రూపా  నిత్యక్లిన్నాఽపరాజితా  ॥ ౧౪॥
ఓడ్యాన్నపీఠనిలయా లలితా విష్ణుసోదరీ
దంష్ట్రాకరాళవదనా  వజ్రేశీ  వహ్నివాసినీ ॥ ౧౫॥
సర్వమఙ్గళరూపాడ్యా  సచ్చిదానన్ద విగ్రహా
అష్టాదశసుపీఠస్థా  భేరుణ్డా భైరవీ  పరా ॥ ౧౬॥
రుణ్డమాలాలసత్కణ్ఠా  భణ్డాసురవిమర్ధినీ 
పుణ్డ్రేక్షుకాణ్డ  కోదణ్డ పుష్పబాణ లసత్కరా ॥ ౧౭॥
శివదూతీ వేదమాతా శాఙ్కరీ సింహవాహనా ।
చతుఃషష్ట్యూపచారాడ్యా యోగినీగణసేవితా ॥ ౧౮॥
నవదుర్గా భద్రకాళీ  కదమ్బవనవాసినీ
చణ్డముణ్డ  శిరఃఛేత్రీ మహారాజ్ఞీ సుధామయీ ॥ ౧౯॥
శ్రీచక్రవరతాటఙ్కా   శ్రీశైలభ్రమరామ్బికా  
శ్రీరాజరాజ  వరదా శ్రీమత్త్రిపురసున్దరీ    ॥౨౦॥
శాకమ్బరీ శాన్తిదాత్రీ శతహన్త్రీ శివప్రదా
రాకేన్దువదనా  రమ్యా రమణీయవరాకృతిః ॥౨౧॥
శ్రీమత్చాముణ్డికాదేవ్యా   నామ్నామష్టోత్తరం   శతం
పఠన్ భక్త్యాఽర్చయన్ దేవీం సర్వాన్ కామానవాప్నుయాత్ .. ..

